
26 марталда райадминистрациялъул 
данделъабазул залалда тIобитIана 
росабазул администрациябазул бутI­
рул, хIалтIулал идарабазулгун поли­
циялъул  нухмалъулел, гIаммаб лъай­
кьеялъул школазул директорзаби ва 
райадминистрациялъул хIалтIухъаби  
гIахьаллъараб семинар-совещание.

Гьеб рагьана ва бачана районалъул 
бетIер АнвархIажи Вечедовас. Дан­
делъиялда гьединго гIахьаллъана 
районалъул прокурор Ильяс Ваки­
лов, районалда бугеб жанисел иша­
зул отделалъул нухмалъулев Ба­
гьавудин Багьавудинов, Дагъистан 

республикаялъул терроралде данде­
чIараб комиссиялъул мугIрузулаб те­
рриториалияб округалда вугев  вакил 
Сайпудин Сайпов, гIурхъи цIунулезул 
отрядалъул командир Денис Шарамов, 
диниял ва социалиял  идарабазул 
вакилзаби. 

Данделъи рагьулаго районалъул 

бетIерас киназулго кIвар буссинабуна 
Дагъистаналъул БетIер Владимир 
Васильевас Халкъияб Собраниялде  
гьабураб ХитIабалъул.

-Республикаялъул бетIерас кIвар 
кьолеб буго социалиябгун экономикияб 
рахъалъ церетIеялде ва къокъабго 
заманалда жаниб  дагъистаниязул яшав 
лъикIлъизабиялде. Нилъер районалъеги 
миллиардалдасаги цIи­
кIкIараб гIарац биччан 
буго цIиял школалгун 
лъималазул ахал разе, 
лъим бачине ва нухал 
къачIазе. Гьеб буго 
нилъедехун бугеб лъикIаб 
бербалагьиялъул хIасил 
ва нилъецаги кIвараб 
жигар бахъизе ккола 
районгун республика 
цебетIезабиялъулъ,-ан 
абуна АнвархIажи Вече­
довас.

Данделъиялда кIа­
лъазе вахъарав райо­
налъул прокурорас абуна 
бакIалъулаб нухмалъиялъ 
терроризмалдегун экст­
ремизмалде данде гьа­
булеб хIалтIи жеги гIей 
гьечIеб бугилан. Гьес 
хIажатаблъун бихьи­
забуна росабазул адми­
нистрациябазул бутI­
руз жанисел ишазул 
хIалтIухъабазулгун щулияб бухьенги 
ккун, терроризмалдегун экстремизмалде 
данде гьабулеб хIалтIи лъикIлъизаби.

Районалда бугеб жанисел ишазул 

отделалъул начальник, 
полициялъул полков­
ник Багьавудин Ба­
гьавудиновас бицана  
гьелда��������������    �������������  хурхун�������    отде­
лалъ гьабулеб хIалтIул,  
данделъарал ахIана 
цадахъ рекъон терро­
ралъул квешлъигун 
къеркьезе. Гьелдего 
ахIана Агъвали бас­
рияб централъул маж­
гиталъул имам ИсмагIил 
МухIамадовасги. Гьес 
рикIкIунеб буго гьанже 
рохьазда гьечIин те­
рроризм, нилъеца рагъ 
базе кколин нафсгун, 
лъазабизе тIадаб бугин 
исламалъул хIакъикъат 
ва гIун бачIунеб гIе­
лалда гьоркьоб бичIчIи­
кьеялъулаб хIалтIи  цIи­
кIкIинабизе кколин.

Гьединал суалазулъ гIолилазул 
гIуцIабазул ва организациябазул хIал­
тIул бугеб кIваралъул бицун кIа­
лъай гьабуна райадминистрациялъул 
спорталъулгун гIолилазул ишазул  ва 
туризмалъул отделалъул нухмалъулев 
ТIалхIат ГIабдулбасировас. 

Гьес гIатIидго рагьана районалда 
диниял идарабазу вакилзабиги гIа­

хьаллъун школазда, спортивиял за­
лазда тIоритIулел тадбиразул сурат. 
Районалъул гIолилазул гIуцIиялъул 
председатель Шамил МухIамадовасги 

бицана районалъул гIолилаз цере лъурал 
масъалабазул ва гьел тIураялъе гьарулел 
хIалтIабазул.

КIалъазе вахъарав республикаялъул 
терроралде дандечIараб комиссиялъул 
мугIрузулаб территориалияб округалда 
вугев  вакил Сайпудин Сайповас 
абуна лъикIаб букIинин гьеб рахъалъ 
г1олилазул гIуцIиялъул, руччабазул 
советалъул���������������������������    , диниял церехъабазул  г1а­
хьаллъи ц1ик1к1ани. Хасго т1адч1ей 
гьабизе кколин абуна гьес  г1олилазда 
т1ад, гьезда лъик1 лъалин  гьеб рахъалъ 
х1алт1и г1уц1изе. Росдал бегавулзабазул 
бук1ине кколин закониял гурел къокъа­
базулъ гIахьаллъун туснахъаздаса нахъе 
руссарал гIолилазе гIадатияб гIумруялде 
руссине ва гьел  жамгIияталъегун 
хIукуматалъе хIажатал рукIиналда бо­
жилъи бижизабизе квербакъулеб х1ал­
т1ийилан абуна   Сайпудин Сайповас.

Данделъиялъул ахиралда 
районалъул бетIер АнвархIажи Вече­
довас бицана ахирал соназ районалъул 
гIолилазул экстремизмалъулгун терро­
ризмалде бугеб балагьи лъикIаб рахъ­
алдехун хисанин ва гьелда бан гIун 
бачIунеб гIелалда гъорлъ рагьун гьелде 
гIолилал ахIулев чиги гьечIилан. Гьедин 
бугин  абун гIодоре риччан рукIинеги  
бегьуларин тIадеги  жубана гьес.  Дан­
делъиялда гьарурал пайдаял кIалъаязухъ 
киназего баркалаги загьир гьабуна райо­

налъул бетIерас.
Данделъиялда гьединго цогидал суа­

лалги хал гьаруна.

                                       Терроризмалде  данде рагъ бай щивасул иш  
Терроризмалъулгун  экстремизмалъул идеологиялде данде къеркьеялъе гьарулел профилактикиял                          

тадбиразул бицана  Агъвали тIобитIараб семинар-совещаниялда

Гьигьалъ оцбай

Араб гьатIанкъоялъ  Гьи­
гьалъ росулъ тIобитIана 
магIарулазул ихдалил бай­
рам - оцбай. Умумузулъанго 
бачIараб гьеб тадбир  хве­
зе  биччачIого цIунун буго  
гьигьалъдерица. Гьез гьеб 
тIобитIула санайил. Умуму­
зул биценазда рекъон  Гьи­
гьалъ оцбай тIобитIизе  бай­
бихьун буго кIинусгоялде 
гIагарун соналъ цебе, 
КIудияб ВатIанияб рагъул 
соназ гурони  гьоркьоб 
биччачIого

Цебе  росулъ    кинабгIаги 
ихдалил хIалтIи гьабулароан  
оцбай тIобитIун хадуб гуро­
ни.   Гьеб тIобитIулаан  ирга­
дал росдал кулабаз,   садакъа 
гьабизе   рес бугес, район 
ва республика тун къватIир 
гIумру гьабун чIарал ро­
суцояз. Гьал ахирал  соназ  
гьеб тIобитIизе      байбихьа­
на росдал школа лъугIарал 
классцояз. Исанасеб  тад­
бир  тIобитIана 1985 соналъ 
Гьигьалъ гьоркьохъеб школа 
лъугIарал классцояз. Гьеб 
къоялъ  район ва республика 
тун къватIир гIумру гьабун 
ругелги киналго  гьел  роха­

лилаб тадбир тIобитIизе дан­
деруссана  гIагараб росулъ.
Кидаго гIадин  тадбир бай­
бихьана росдал мажгиталда 
мавлид цIалиялдалъун, гьеб 
лъугIун хадуб,  жамагIат 
ана тIоцебесеб рахъ бахъи­
зе росдал мадрасаялъул 
хурире. Гьениб дугIа-ал­
хIамги цIалун, тIоцебесеб 
рахъ бахъана росдал имам 
ГIумархIажи ГIамирилаевас, 
Гьигьалъ  росдал админи­
страциялъул бетIер Рамадан 
ГъазимухIамадовас, райо­

налъул бетIер АнвархIажи 
Вечедовас,   росдал гIолохъа­
базгун  харабаз ва тIаде ра­
чIарал гьалбадерица.

Пурцирахъ бахъун ха­
дуб, росдал годекIаниб  жа­
магIаталъ бачана зикру. 

Рохалилаб тадбир  ра­
гьана  ва  нухда  бачана рай­
администрациялъул  спорта­
лъулгун гIолилазул  ишазул 
ва туризмалъул   отделалъул 
нухмалъулев  ТIалхIат ГIаб­
дулбасировас. БачIунеб со­
налъ оцбай тIобитIизе  Алла­
гьасе гIоло нигатгун  корохъ 
бежараб  чадил кIудияб гор 
босизе цере рахъана 1977 со­

налъ росдал школа лъугIарал 
классцадахъал.  

Росуцоязда  байрам бар­
кун кIалъазе  рахъана  росдал 
администрациялъул бетIер 
Рамадан ГъазимухIамадов, 
районалъул бетIер  Анвар­
хIажи Вечедов, росдал имам 
ГIумархIажи ГIамирилаев, 
«ЦIумада Цолъи» гIуцIи­
ялъул нухмалъулев, тарихчи 
Шамхалдибир ГIисаев,  Хе­
лекьуриса Сиражудин, Даку 
Асадулаевасул фондалъул 
нухмалъулев  АсхIабгIали 

ХIасанов.    
Баркиялъулаб кIалъай 

гьабулаго ТIалхIат ГIабдул­
басировас,  гIарцулал сай­
гъатаздалъун    кIодо гьару­
на дагьаб цебе Хасавюрт 
шагьаралда  тIобитIараб эр­
кенаб гугариялъул рахъалъ 
Северияб Кавказалъул феде­
ралияб округалъул чемпио­
наталда бергьарал  ва призе­
раллъун рахъарал  росуцоял. 

Гьеб къоялъ  радалисаго 
кьерхараб гьава-бакъалъухъ 
ралагьичIого  рачIунел ру­
кIана  Гьигьалъе мадугьа­
лихъ ругел росабалъа ва рай­
оназдаса гьалбал.  

Байрамалъе  хасаб бер­
цинлъи кьуна   балеб гIаз­
далъ цере рахъарал  Ма­
хIачхъалаялдаса  рачIарал  
палугьабазул къокъаялъ.      
Кидаго гIадин тIоритIана  ре­
кериялъул, гамачI рехиялъул, 
халалъуде кIанцIиялъул ва 
канат цIаялъул къецал. 

Тадбир халалъана на­
хъисеб къоялъги. Агъвали  
спортивияб школалъул за­

лалда  тIобитIана гIисинал 
гIолилазда гьоркьоб эркенаб 
гугариялъул рахъалъ   ра­
гьараб турнир. Гьенир гIа­
хьаллъана  ЦIумада, Бо­
лъихъ, ГIахъуша, ЧIарада  ва 

Сергохъала районаздаса  гу­
гарухъаби.

Ихдалил байрам кIодо 
гьабизе Гьигьалъе щваразда 
гьоркьор  рукIана «Дагъис­
тан» РГВКаялъул  магIарул 
мацIалда телепередача бачу­
ней  Хатимат МухIамадова,   
республикаялъул культура­
ялъул  министерствоялъул  
халкъияб творчествоялъул 

Рукъалъул гIадатияб культу­
раялъул ва фольклоралъул 
отделалъул нухмалъулей 
Гюльнара Муршиева, Гъиз­
ляр районалъул  депутатазул 
Собраниялъул нухмалъулев 
АхIмадпаша ГIамирилаев, 
Каспийск  шагьаралъул пен­
сионнияб фондалъул управ­
лениялъул нухмалъулев 
МухIамад ГIумаров,  гьедин­
го   район ва республика тун 

къватIир  ругел   росуцоял. 
Росуцоязе  ва гьалбаде­

рие гIуцIана  кванил  гьарза­
яб  стол, гьабуна садакъа.

Гьединан, росдал жама­
гIаталъулгун гIолохъабазул  

гъункиялъ  берцин гьабун,  
садакъа-хайрат  ва    дугIаби  
гьарун  ана  Гьигьалъ  ихда­
лил  байрам - оцбаялъул къо.

РакIалде ккола  гьеб 
тадбир  букIинин  бачIунеб 
гIелалъе магIарулазул гIада­
талги   гьудул-гьалмагълъи 
цIуниялъе  мисаллъун.

        ГI. Малачдибиров

Ихдалил байрам



19 марталда нилъер  районалъул больницаялъул бетIерав тохтур 
Хейруланам Дибирасулаев жиндирго хъизангун Москваялдаса 
тIад вуссунев вукIана МахIачхъалаялде. Гьеб заманалда боржунеб    
самолеталъул салоналда ракIалъе  операцияги гьабун  тIадюссу­
ней  70 сон барай чIужугIаданалъе цIакъ квеш лъугьуна. Рес 
къотIун , пилотазул  хIукму ккола аскIоб бугеб шагьаралда са­
молет  гIодоб рещтIинабизе. Пассажиразда гьоркьов тохтур 

вугищан гьикъидал, Хейруланамица жив вугин жаваб гьабула ва 
кумекалъе уна. Унтаралда аскIой гьесда ятула, эбелалда бугеб хIал 
бихьун,  лъавудаса арай яс. Гьес хехго жиндихъе аптечка кьеян 
гьарула ва хIажатаб къагIидаялъ  унтарайги егизаюн, кардиамин 
хIалтIизабун унтаралъе кумек гьабула. Гьединго салоналда батараб 
кислородалъул баллон  хIалтIизабун унтаралъе кислород чIе­
забула, пилотаздаги гьарула кIварабгIан бегьулеб  гIодоблъиялда 
самолет боржине квербакъеян. Гьедин МахIачхъалаялде щвезегIан 
кIвараб хIалалъ кумек гьабула унтаралъе.  Аэропорталдаса гьей 
Каспийскиялъул больницаялде ячун уна.

Гьениб бихьизабураб бахIарчилъиялъухъ ва тIадегIанаб про­
фессионализмалъухъ Хейруланам Дибирасулаев    Дагъистан рес­
публикаялъул сахлъи цIуниялъул министерствоялъ  ХIурматияб 
грамотаялдалъун  кIодо гьавула.

                                                           Зульфия Сажидова

3                        ЦIумадисезул гьаракь                        2019 соналъул 29 март

Нилъер умумузулги ни-
лъерги гIумру данде ккураб 
мехалда ракIалде кколаан рас­
ги ургъел гьечIого, хьул лъураб 
кванан, рекIее бокьараб ретIун,   
яшав гьабулеб бугин гьанже­
себ гIелалъ. Гьанже заманалда 
я рии, я их, я хасел щваниги 
хурзабахъа щвараб тIорщалил 

бачIиналъул пикру гьабизе 
кколарел нилъ гьардарал гу­
рищха ругел?! Ракьалъ инсан 
хьихьулин абурал рагIабазги 
нилъее асарго гьабуларо, амма 
умумузда гIемераб гIакъуба-
гIазаб бихьана гIорцIизегIан 
хъизан-лъимал хьихьизе  ах-
хур гIезабулаго. Их щвейги ху­
рулал хIалтIабазде байбихьи­
ги гьезул яшав цебетIеялъул 
аслияб кьучIлъун букIана, ва 

щибав векьарухъанасул анищ 
букIана хурзабахъа бечедаб 
бачIин бакIари. Гьеб баракат 
рещтIиналде хьулгун умумуз 
гIумруялде рахъинаруна их 
чIеялъул «Мугьбай» ва  «Оц­
бай» гIадал гIадатал. Гьел гьан­
жеги цIунун руго умумузул 
къадру-къимат гьабулел насла­

баз. Гьедин санайил «Маштихи» 
авалалъул гIадамаз их чIейгун 
росдал агьлуялъего мугь ба­
лаан ва садакъаде бикьулаан.  
Гьениб жигараб гIахьаллъи гьа­
була Загьрат МухIудиновалъ, 
РайхIанат АхIмадовалъ, Ма­
рьям Мух1амадова ва цоги­
далги руччабаз. Исанаги сагIат  
лъабгоялда цIаял ракана гьез 
жамагIаталъул хьагазда гъоркь, 
ва 36 хьаг батIи-батIияб могьол 

белъана. Рузман къоялъ маж­
гиталъул азбаралдаги, росдал 
авалаздаги бикьана гьез гьеб. 
Рии их битIараб, бачIин гьарза­
яб батаги гьаб сонилан гьарулеб 
букIана гIадамаз. Аллагьас кири 
кIодо гьабеги гьел свак лъа­
ларел, умумузул захIматалъул 
хIурмат гьабулел руччабазе 

ва гьезие, цIа-кан баччун, ку­
мек гьабурал васазе. Руччаба­
зул къокъаялъул нухмалъулей 
РайхIанатица абуна жидеца 
хвезегIан цIунизе бугин уму­
музул гIадат ва гIун бачIунеб 
гIелалъ гьеб цIуниялде хьулги 
бугин.   

                                                                         
      Зульфия Сажидова

Жиндир тIолабго гIумру  лъайкьеялда   арав чи 
вугин абизе бегьула Абакаров АхIмаднаби. Мухъилав 
мугIалимасул хъулухъалдаса  байбихьун    района­
лъул лъайкьеялъул идараялъул нухмалъулесул 
хъулухъалде щвезегIан, хадув  районалъул  лъай­
кьеялъул хIалтIухъабазул профсоюзалъул  комитета­
лъул нухмалъулевлъун хIалтIана  гьев. АхIмаднаби  
НурмухIамадович   гьавуна 1939 соналъул 24 марталда 
Агъвали росулъ хъулухъчиясул хъизамалда. 1959 со­
налъ Агъвали гьоркьохъеб школаги  лъугIизабун  гьев 
цIализе лъугьана Коста Хетагуровасул цIаралда бугеб 
Северияб Осетиялъул пачалихъияб институталъул 
физикаялъул факультеталде. Доб заманалда школазда 
специалистал гIолел рукIинчIолъиялъ, щуабилеб кур­
салда цIалулаго гьев учительлъун хIалтIизе витIула 
осетиназул Мацута росдал гьоркьохъеб школалде. Гье­
ниб байбихьула гьес жиндирго захIматалъул нух ва  цо 
лъагIелалъ хIалтIула гьеб росулъ. 

1964 соналъ институт лъугIарав гIолилав вачIуна 
гIагараб районалде ва районалъул халкъияб лъайкье­
ялъул отделалъ вит1ула  ТIинди  росдал  гьоркьохъеб 
школалда физикаялъул учительлъун. Цо соналъ гье­
нивги хIалтIун, гьев вачуна Агъвали гьоркьохъеб шко­
лалде. 1969 соналъ    тIамула  гьев районалъул халкъи­
яб лъайкьеялъул отделалъул  инспекторлъун.

1972-1973 цIалул соналъ АхIмаднаби  Абакаровас  
нухмалъи гьабуна   Гъоркьгьаквари  росдал гьоркьохъ­
еб школалъе,  хадув тIадвуссана  Агъвали школалде. 
1986 соналъ АхIмаднабида божизабуна  районалъул 
халкъияб лъайкьеялъул отделалъе нухмалъи гьаби­
зе, ва 1993 соналде щвезегIан гьес нухда бачана гьеб 
хIалтIи. Гьелдаса хадув хIалтIана гьев   районалъул 
лъайкьеялъул управлениялъул нухмалъулесул заме­
стительлъун.

2013 соналдаса нахъе гьес бажарун нухмалъи 
гьабуна районалъул лъайкьеялъул хIалтIухъабазул   
профсоюзалъул комитеталъе. ГIумрудул  кIикъоялда 
анцIила щуго сонги  халкъияб лъайкьеялъе кьун, 
гIумрудул ункъого сон тIубайдал, АхIмаднаби Аба­
каровас жиндиего бокьун гIодоб тана хIалтIи. Жакъа  
лъицаниги абиларо  АхIмаднабил  гIумрудул ункъого 
сон  тIубанин  абун. Гьесул буго  сахаб гIумру гьабулеб 
куц, вукIа-вахъиналъулъги хьвада-чIвадиялъулъги гьев 
кидаго вукIана узданав. 

Районалда  лъайкьеялъулъ гьабураб  ракIбацI­
цIадаб хIалтIухъ  гьев мустахIикълъана гIемерал 

шапакъатазе: Дагъистан республикаялъул ва  Рос­
сиялъул Федерациялъул халкъияб лъайкьеялъул от­
личник, Дагъистан республикаялъул ва Россиялъ­
ул лъайкьеялъул ХIурматияв хIалтIухъан, гьединго  
мустахIикълъана Россиялъул профсоюзалъул грамота­
базеги.

Кив хIалтIаниги  хилиплъичIо гьев тIаса бищараб 
махщалие, живго вихьизавуна  лъай бугев специалист­
лъун ва бажари бугев нухмалъулевлъун.  АхIмаднаби 
вуго гьудул-гьалмагълъи хирияв,  хабар-калам берци­
нав  чи. Цадахъ хIалтIулез,  гьудул-гьалмагъзабаз ва 
районалъул  активалъ   гьесул адаб-хIурматги гьабула.

Гьес ва гIумрудул гьудул Зугьраца лъикIаб тарбия-
лъай кьун куцана ва гIезабуна щуго лъимер. Гьелги 
рахъана иман-яхI бугел, гIадамазул адаб-хIурмат гьа­
булеллъун. 

ТIаде щвараб 80 сонил гIумруялъул хIасил бачу­
наго АхIмаднабица живго рикIкIунев вуго талихIав ва 
икъбал бугев чилъун. Гьарула гьесие  чорхое сахлъи, 
хъизан-лъималаздаса вохараб талихIаб гIумру.

                                                                                                                                    
                            Зульфия Сажидова

 Нилъер гIадатал

Их  чIеялъул  мугьбай 

БетIерав тохтурасул  
бахIарчилъи

ДРялъул бетIер Владимир Васильевасул жигарчилъиялдалъун  
республикаялда унеб буго шагьарал ва районал  гъутIби, хъархъал ва 
тIугьдул  чIун гIурччин гьари  мурадалда  «ГIурччинал  километрал»  
абураб  акция. Гьелъул рахъккун  нилъер  районалдаги унеб буго  
сверухълъи  гIурччин гьабиялъул хIалтIи. Гьелъие  байбихьи 
лъуна Давудов АхIмадица нухмалъи гьабулеб «Дорстройсервис» 
ОООялъул хIалтIухъабаз. Гьезул  жигарчилъиялдалъун берцин­
лъулеб буго Агъвали  гIурул рагIал. Дагьалъ цебе гьез  гIурул 
рагIалккун чIана гъутIбузул ва хъархъазул гIолохъанал чIорал, 
гьабуна гIадамазе хIухьбахъиялъе ва  гIурул рагIалда тира-сверизе 
нухги. 

ХIисабалде босун буго апрель моцIалда  росабалъ нухазда, 
школазда, гIадамаз хIухьбахъи гьабулел бакIазда гъутIби чIезе.
Цебеккунго байбихьана гьелъие хIадурлъиялъулаб  хIалтIи  гьабизе.
ХIажатаб буго гьеб пайдаяб ишалъулъ  щивав  чиясул гIахьаллъи 
букIине. Гьеб ккола нилъерги, нилъер лъималазул, хадуб бачIунеб 
гIелалъулги сахлъи цIуниялъе гьабулеб гIаммаб хIалтIи.

Нилъер хирияв МухIаммад Аварагас  (с. т. гI. в.)  тIадчIун 
гьабулеб  букIун буго сверухълъи  гIурччин гьабиялъул  хIалтIи. 
Гьелда  хурхарал  гIемерал хIадисалги руго Аварагасул. Гьедин­
лъидал, гъутIби ва хъархъал чIун сверухълъи гIурччин гьаби 
нилъее Аварагасул суннат ккола.

  Акция

ГIурччинал километрал

  Юбилей

Инсан лъадариялъулъ гIумру арав

Для оплаты административного штрафа 
за коррупционное правонарушение установ­
лен срок 7 дней Федеральным законом от 
03.08.2018 № 298-ФЗ внесены изменения в 
главу 32 Кодекса Российской Федерации об 
административных правонарушениях (далее 
КоАП РФ). Существенно сокращены сроки 
оплаты административного штрафа, назна­
ченного за совершение административного 
правонарушения, предусмотренного статьей 

19.28 КоАП РФ, по фактам незаконного вознаграждения от имени или в 
интересах юридического лица.  Установлен срок до 7 дней со дня вступле­
ния судебного акта в законную силу.

Ранее на юридических лиц, привлечённых к административной от­
ветственности за совершение указанного коррупционного правонаруше­
ния, распространялись общие требования в части исполнения постанов­
ления о наложении административного штрафа. Срок оплаты составлял 
60 дней. Изменения вступили в силу 14 августа 2018 года.

                                                 *   *   *
 О НОВЫХ  ПРАВИЛАХ   РЕГИСТРАЦИИ 
АВТОМОТОТРАНСПОРТНЫХ  СРЕДСТВ

С 7 октября 2018 года действующими являются новые Правила го­
сударственной регистрации автомототранспортных средств и прицепов 
к ним в Государственной инспекции безопасности дорожного движения 
Министерства внутренних дел Российской Федерации, утвержденные 
приказом МВД России от 26.06.2018 № 399.

Обновленными Правилами, в частности, закреплена возможность 
поставить транспорт на учет на основании электронного паспорта транс­
портного средства; упрощен порядок замены двигателя и прекращения 
регистрации транспортного средства в органах ГИБДД; продлен срок дей­
ствия знака «Транзит».

Оплата административного штрафа 
за коррупционное правонарушение

   С 20 декабря 2016 года  вступил в силу Федеральный закон от 19 декабря 2016 
г. № 462-ФЗ «О внесении изменений в статью 3 Федерального закона «О граждан­
стве Российской Федерации», который продлил до 1 января 2020 года срок действия 
норм Федерального закона от 31 мая 2002 г. № 62-ФЗ «О гражданстве Российской 
Федерации», направленных на урегулирование правового статуса отдельных кате­
горий лиц, находящихся на территории Российской Федерации».

К указанной категории граждан относятся:
а)дееспособные лица, состоявшие на 5 сентября 1991 года в гражданстве СССР, 

прибывшие в Российскую Федерацию для проживания до 1 ноября 2002 года, не 
приобретшие гражданства Российской Федерации в установленном порядке, если 
они не имеют гражданства иностранного государства и действительного документа, 
подтверждающего право на проживание в иностранном государстве;

б)���������������������������������������������������������������������         дееспособные дети лиц, указанных в пункте «а», достигшие возраста во­
семнадцати лет, если они не имеют гражданства иностранного государства и 
действительного документа, подтверждающего право на проживание в иностранном 
государстве;

в)дети лиц, указанных в пункте «а», не достигшие возраста восемнадцати 
лет, если они не имеют гражданства иностранного государства и действительного 
документа, подтверждающего право на проживание в иностранном государстве;

г)совершеннолетние недееспособные лица, находящиеся под опекой лиц, 
указанных в пункте «а», если они не имеют гражданства иностранного государ­
ства и действительного документа, подтверждающего право на проживание в 
иностранном государстве;

д�������������������������������������������������������������������       )лица, имевшие гражданство бывшего СССР, получившие паспорт гражда­
нина Российской Федерации до 1 июля 2002 года, у которых впоследствии полно­
мочным органом, ведающим делами о гражданстве

Российской Федерации, не было определено наличие гражданства Российской 
Федерации, имеющие гражданство иностранного государства, при условии 
отсутствия у них действительного документа, подтверждающего право на 
проживание в иностранном государстве.

Вышеперечисленные лица принимаются в гражданство Российской Федерации 
без представления разрешения на временное проживание и вида на жительство.

Федеральный закон также устанавливает условия и порядок признания 
гражданами Российской Федерации проживающих на территории Российской 
Федерации лиц, имевших гражданство бывшего СССР, получивших паспорт 
гражданина Российской Федерации до 1 июля 2002 года и не приобретших 
гражданства Российской Федерации в установленном порядке, если они не 
имеют гражданства иностранного государства или действительного документа, 
подтверждающего право на проживание в иностранном государстве����������������, а также их не­
совершеннолетних детей.

Для урегулирования своего правового статуса гражданину необходимо 
обратиться в подразделение по вопросам миграции МВД России по месту 
жительства или месту пребывания (при наличии регистрации по месту жительства 
или месту пребывания) либо по месту фактического проживания в случае отсутствия 
регистрации по месту жительства или месту пребывания.

              Заур Магомеднабиев,  начальник  миграционного пункта  ОМВД 
                                                           России по  району

 «ЦIумадисезул гьаракь» газеталъул хIалтIухъабаз гъваридаб пашманлъи загьир гьабун зигара балеб буго 
машгьурай шагIир Сабигат МухIамадовалда  ва гIагарлъиялда гьелъул хирияв эмен

 ГIусман
 Аллагьасул къадаралде щвеялда бан.

Аллагьас гьесие алжан насиб гьабеги, нахъе ругезе  иманияб сабру ва сахлъи кьеги. 

«ЦIумадисезул гьаракь» газеталъул хIалтIухъабаз гъваридаб пашманлъи загьир гьабун зигара балеб буго   
гIемерал соназ  редакциялъул типографиялда хIалтIарай                          

                                                                ГучучагIалиева    ГIашура
Аллагьасул къадаралде щвеялда бан  гьелъул хъизан-лъималазда ва гIагарлъиялда.Аллагьас гьелъул рухI 
иманалда бахъун батаги, нахъе ругезе сахлъи кьеги.

«ЦIумадисезул гьаракь» газеталъул хIалтIухъабаз гъваридаб пашманлъи загьир гьабун зигара балеб буго 
газеталъул цевегосев гьудул ТIинди росулъа 

                                                              МуртазагIали МухIамадов  
Аллагьасул къадаралде щвеялда бан гьесул хъизан - лъималазда ва гIагарлъиялда. Аллагьас гьев иманалда 

тIовитIун ватаги. 

Извещение
о намерении сдать в аренду земельный участок

Администрация   сельского поселения «сельсовет Гадиринский» Цумадинского района РД информирует о 
намерении  сдать в аренду земельные участки в местности Богахи, общей площадью 150 гектаров, местности 
Митлухи, общей площадью 100 гектаров местности Батацили, общей площадью 120 гектаров местности Коса­
би, общей площадью 130 гектаров категория земель: земли сельскохозяйственного назначения,  разрешенное ис­
пользование: для ведения сельского хозяйства,  расположенный  на территории Администрация  сельского посе­
ления «сельсовет Гадиринский» Цумадинского района РД  сельскохозяйственной организациям или крестьянско 
(фермерским) хозяйствам,  физическим лицам использующим такие земельные участки.

      Глава администрации   сельского поселения  
                «сельсовет Гадиринский»                                                           М. Магомедов 

Гьал къояз  МахIачхъалаялда  тIобитIана 2005 соналъ 
гьарурал ва гьездаса  гьитIинал  гIолилазда гьоркьоб  волей­
болалъул  республикаялъул первенство.

Къецазда  гIахьаллъана  кинабниги анцIго команда, гьез­
да гъорлъ нилъер районалъул  лъималазулгун гIолилазул 
спортивияб школалъул   командаги. Группаялда нилъерал 
бергьана МахIачхъалаялъул, ЧIарада ва Дахадаев районазул 
командабаздаса.

Финалалда цебесеб хIаялде рорчIана  Табасаран, Гъи­
зилюрт ва нилъер районалъул командаби. Гъизилюрт ша­
гьаралъул командаялдасаги бергьун, финалалда нилъерал  
дандчIвана табасараналгун, амма гьениб икъбал гьезие гьи­
мана.

ПалхIасил,  тIоцебеб бакI щвана табасараназул  коман­
далъе, кIиабилеб   бакI -  нилъеразе,  лъабабилеб  бакIалде 
ккана   гъизилюрталъулал. 

                                                           Шамил  Сажидов      

Республикаялда               
кIиабилеб бакI

Марталъул  байбихьуда  районалда тIобитIана 
«Хвел бичулеб бакI лъазабе» абураб ахIиялда гъоркь  
наркотикал ричиялде данде къеркьеялъул акция.
Гьелъул хIасилазул ва   хадубккун гьеб суалалда све­
рухъ гьаризе кколел тадбиразул  хIакъалъул суал  
гIенеккана  райадминистрациялъул бетIерасул за­
меститель МухIамадрасул Гагиевасул нухмалъиялда 
гъоркь 20 марталда  тIобитIараб райадминистрациялъ­
ул наркотикал тIиритIизариялде дандечIараб комисси­
ялъул данделъиялда. 

Районалъул школлъималаз наркотикал гъорлъ ру­
гел кIотинарулел жал хIалтIизариялъулгун гьелде дан­
де къеркьолаго дандчIвалел захIмалъабазул бицарал 
кIалъаял гьаруна районалъул лъайкьеялъул управлени­
ялъул специалист ПатIимат МуртазагIалиевалъ ва рай­
администрациялъул спорталъулгун гIолилазул ишазул 
ва туризмаялъул отделалъул нухмалъулев ТIалхIат 
ГIабдулбасировас.

-Наркотиказ инсанасул чорхое ва гIумруялъе  
гьабулеб зарар кIудияб буго. ТIоцебесеб иргаялда, 
загIиплъиялъ кверщел гьабула черхалда, хIалтIизе 
кIоларо, пагьму хола,  кIиабизеги, батIи-батIиял ун­

таби раккула, унтарал лъимал гьарула, лъабабизеги, 
хъизан-рукъ биххула, -ян абуна гьез.

Районалъул жанисел ишазул отделалъул 
хIалтIухъан Ислам МухIамадовас  бицана гьабсагIат 
нилъер районалдаса наркоконтролалъул учеталда щуго 
чи вугин. Районалда хъвай-хъвагIай букIаниги, гьел 
район тун къватIир гIумру гьабулел гIадамал кколи­
лан абуна гьес. Гьединго районалда рукIанин хIужаби 
наркотикал ратун административияб жавабчилъиялде 
цIарал  ва бичIчIикьеялъулал хIалтIаби гьаруралги. 
Жиндир заманалда гьел ричулел бакIал тIатани, рес 
буго чанги чиясул гIумру хвасаргьабизе. Армиял­
да  хъулухъ гьабизе ахIулел гIолилазда гьоркьоб гьеб 
рахъалъ  дандчIвалел хIужабазул бицана  районалъул 
рагъулаб комиссар ХIабиб ХIабибовас.

Данделъиялъул хIасил гьабулаго МухIамадрасул 
Гагиевас абуна нилъер гIолилазулгун лъималазул 
букIинеселъул ургъел гьабиги ва битIараб нухдасан 
гьел тIоритIиги нилъер аслияб масъала кколин.

                                   
                               Зульфия Сажидова

Наркотиказ гIумру чIвала

Урегулирование правового статуса 
отдельных категорий лиц

МахIачхъалаялда 17-18 сон 
барал гIолилазда гьоркьоб тIо­
битIараб спортивияб ва  рагъулаб 
самбоялъул рагьараб чемпиона­
талда  96 кг. цIайиялда  КIочIалиса 
МухIамад МухIамадовас cамбо­
ялъул гьеб  кIиябго тайпаялъулъ   
тIоцебесеб бакI ккуна.

   КIиго  бергьенлъи 
щвана


